
Na osnovu člana 49. Zakona o agencijama i unutrašnjim službama za zaštitu ljudi i imovine ("Službene novine Federacije BiH", broj 78/08 i 67/13), federalni ministar unutrašnjih poslova donosi  

PRAVILNIK

O KNJIGAMA EVIDENCIJA KOJE VODE AGENCIJE I UNUTRAŠNJE SLUŽBE 

ZA ZAŠTITU LJUDI I IMOVINE 

I - OSNOVNE ODREDBE

Član 1.

Ovim pravilnikom uređuje se sadržaj i način vođenja knjiga evidencija koje vode agencije za zaštitu ljudi i imovine (u daljnjem tekstu: agencija) i pravna lica koja imaju organizovanu vlastitu unutrašnju službu zaštite za obavljanje poslova zaštite svoje imovine, objekta i prostora (u daljnjem tekstu: službe zaštite).  

Član 2.

(1) U skladu sa članom 48. Zakona  o agencijama i unutrašnjim službama za zaštitu ljudi i imovine („Službene novine Federacije BiH“, br. 78/08 i 67/13- u daljem tekstu: Zakon), agencija odnosno  služba zaštite vode sljedeće evidencija i to:

  

1) Evidenciju o licima zaposlenim za obavljanje poslova fizičke i tehničke zaštite;

2) Evidenciju o vatrenom oružju i municiji nabavljenom za potrebe lica koja obavljaju poslove fizičke i/ili tehničke zaštite;

3) Evidenciju o objektima i prostorima za koje je izdata posebna saglasnost iz člana 26. stav 2., člana 26.b stav 2. i člana 37. stav 5. zakona;

4) Evidenciju o licima zaduženim za službenu uniformu;

5) Evidenciju o objektima i prostorima koji se štite tehničkom zaštitom;

6) Evidenciju o objektima koji se štite fizičkom zaštitom;

7) Evidenciju o sklopljenim i raskinutim ugovorima sa korisnicima;

8) Evidenciju o održanoj provjeri gađanja iz vatrenog oružja;

9) Evidenciju o primjeni sredstava prinude/fizičke snage i vatrenog oružja;

10) Evidenciju o redovnim Ijekarskim pregledima čuvara.

(2) Evidencije iz stava (1) ovog člana vode se u obliku posebnih knjige na način utvrđen ovim pravilnikom.

Član 3.

(1) Evidencije iz člana 2. ovog pravilnika služe za pračenje pravilne primjene Zakona u agencijama odnosno službama zaštite.

(2) Agencija odnosno služba zaštite dužne su da tačno i ažurno vode evidencije iz člana 2. ovog pravilnika.

II- SADRŽAJ KNJIGA EVIDENCIJE

Član 4.

(1) Knjige evidencija iz člana 2. ovog pravilnika sadrže podatke predviđene na obrascu knjiga, i to:  

1)    Evidenciju o licima zaposlenim za obavljanje poslova fizičke i tehničke zaštite - podatke sadržane na obrascu broj 1 (naziv: Knjiga evidencije o licima zaposlenim za obavljanje poslova fizičke i tehničke zaštite);  

2)    Evidenciju o vatrenom oružju i municiji nabavljenom za potrebe lica koja obavljaju poslove fizičke i/ili tehničke zaštite - podatke sadržane na obrascu broj 2 (naziv: Knjiga evidencije o nabavljenom vatrenom oružju i municiji);  

3)    Evidenciju o objektima i prostorima za koje je izdata posebna saglasnost iz člana 26. stav 2., člana 26.b stav 2. i člana 37. stav 5. Zakona - podatke sadržane na obrascu broj 3 (naziv: Knjiga evidenciju o štićenim objektima i prostorima za koje je izdata posebna saglasnost);  

4)    Evidenciju o licima zaduženim za službenu uniformu - podatke sadržane na obrascu broj 4 (naziv: Knjiga evidencije o licima zaduženim za službenu uniformu);  

5)    Evidenciju o objektima i prostorima koji se štite tehničkom zaštitom - podatke sadržane na obrascu broj 5 (naziv: Knjiga evidencije objekata i prostora koji se štite tehničkom zaštitom);  

6)    Evidenciju o objektima koji se štite fizičkom zaštitom - podatke sadržane na obrascu broj 6 (naziv: Knjiga evidencije objekata i prostora koji se štite fizičkom zaštitom.  

7)    Evidenciju o sklopljenim i raskinutim ugovorima sa korisnicima - podatke sadržane na obrascu broj 7 (naziv: Knjiga evidencije o sklopljenim i raskinutim ugovorima);

8)    Evidenciju o održanoj provjeri gađanja iz vatrenog oružja – podatke sadržane na obrascu broj 8 (naziv: Knjiga evidencije o provjeri rukovanja vatrenim oružjem);

9)    Evidenciju o primjeni sredstava prinude/fizičke snage i vatrenog oružja – podatke sadržane na obrascu broj 9 (naziv: Knjiga evidencije o primjeni fizičke sile i  upotrebi vatrenog oružja); 

10)  Evidenciju o redovnim Ijekarskim pregledima čuvara – podatke sadržane na obrascu broj 10 (naziv: Knjiga evidencije o ljekarskim pregledima uposlenika). 

 (2) Obrasci knjiga evidencija iz stava (1) ovog člana nalaze se u prilogu ovog pravilnika i čine njegov sastavni dio.  

Član 5.
(1) Podaci u knjigu evidencija iz člana 4. ovog pravilnika upisuju se na osnovu sljedećih akata:  

1)    u Knjigu evidencije (Obrazac broj 1.) – na osnovu certifikata uposlenih na poslovima fizičke ili tehničke zaštite ili odgovornog lica, kao i ugovora o radu sa uposlenicima;  

2)    u  Knjigu evidencije (Obrazac broj 2.) -  na osnovu odobrenja za nabavku i držanje oružja i municije u skladu sa članom 24. Zakona i važećih propisa o držanju i nošenju oružja i municije na području Federacije BiH:   

3)    u Knjigu evidencije (Obrazac broj 3.) - na osnovu rješenja o posebnoj saglasnosti i ugovora sa pravnim licima iz člana 26. stav 2., člana 26.b stav 2. i člana 37. stav 5. Zakona kojima je izdata posebna saglasnost;  

4)    u Knjigu evidencije (Obrazac broj 4.) – na osnovu vlastitog dokumenta u kojem je naveden datum i opis, odnosno dijelovi službene uniforme izdate svojim uposlenicima;  

5)    u Knjigu evidencije (Obrazac broj 5.) – na osnovu ugovora u kojem je navedeno koji objekti se štite tehničkom zaštitom i mjere tehničke zaštite na tim objektima i prostorima;  

6)    u Knjigu evidencije (Obrazac broj 6.) – na osnovu ugovora u kojem je navedeno koji objekti i prostori se štite, način vršenja poslova fizičke zaštite i broj čuvara.  

7)   u Knjigu evidencije (Obrazac broj 7.) - na osnovu  zaključenih i raskinutih ugovora u skladu sa članom 20. Zakona; 

8)  u Knjigu evidencije (Obrazac broj 8.) – na osnovu zapisnika o izvršenoj redovnoj provjeri rukovanja vatrenim oružjem u skladu sa članom 25. Zakona i odredaba pravilnika;

9)   u Knjigu evidencije (Obrazac broj 9.) – na osnovu izvještaja čuvara i odgovornog lica o primjeni fizičke sile ili upotrebi vatrenog oružja prilikom obavljanja poslova fizičke zaštite; 

10)  u Knjigu evidencije (Obrazac broj 10.) – na osnovu izdatih ljekarskih uvjerenja čuvaru u skladu sa članom 25. Zakona i odredaba pravilnika kojima su regulisana ta pitanja.

(2) Podaci u knjige evidencija iz stava (1)  ovog člana upisuju se na način propisan u uputama za upisivanje podataka koje su predviđene uz obrazac svake knjige evidencije. 
(3) U knjige evidencije moraju biti upisani svi podaci koji su predviđeni da se upisuju u te knjige.
(4) Ukoliko agencija odnosno služba zaštite nema potrebnu dokumentaciju za upisu pojedinih podataka u evidencije iz stava (1) ovog člana dužna je te podatke pribaviti po službenoj dužnosti.

III- NAČIN VOĐENJA KNJIGA EVIDENCIJE

Član 6.

(1) Knjige evidencije iz člana 4. ovog pravilnika vodi se u obliku tvrdo ukoričenih knjiga na obrascu vodoravnog formata A4, koja mora biti sa numerisanim stranicama i ovjerena od odgovornog lica agencije ili službe zaštite.  

(2) Ovjera knjiga vrši se na unutrašnjoj strani prve korice u koju se upisuje  ukupan broj stranica u knjizi, datum i potpis ovlaštenog lica i otisak pečata agencije ili pravnog lica koje ima službu zaštite. 
 (3) Svaka rubrika obrasca knjige mora biti pregledno i dovoljno velika za unos podatka koji mora biti čitak i vidljiv. 

Član 7.

(1) Knjige evidencija zaključuju se na kraju kalendarske godine (31. decembar) službenom zabilješkom bez obzira koliko se podataka upisalo tokom te godine.  

(2) Zabilješka iz stava (1) ovog člana upisuje se ispod zadnjeg rednog broja koji je upisan do kraja 31. decembra, a sadrži sljedeće podatke:  

1)    ukupan broj upisanih predmeta u toku cijele kalendarske godine,  

2)    datum i potpis službenog lica ovlaštenog za vođenje knjiga evidencije i  

3)    otisak pečata agencije ili pravnog lica koje ima službu zaštite.  

(3) Pored podataka iz stava (2) ovog člana svaka knjiga može sadržavati i druge podatake u službenoj zabilješci, a koje su date u napomeni uz obrasce knjige.
(4) Knjiga evidencije može se koristiti za više godina, s tim što svaku godinu treba zaključiti na način predviđen u st. (2) i (3) ovog člana, a novu kalendarsku godinu upisati na prvoj narednoj čistoj stranici.
(5) Zabranjeno je upisivati bilo koji podatak u prethodnu godinu,  nakon što je ta godina zaključena.

Član 8.

(1) Upis podataka u knjigu evidencije vrši se hronološki, što se označava rednim arapskim brojevima, a ostale rubrike knjige evidencije popunjavaju se na način objašnjen u uputi datoj u sastavu obrasca knjige evidencije.  

(2) Upis podataka u knjige evidencija vrši se hemijskom olovkom (mastilom) i upisane riječi ne smiju se brisati.  

(3) U slučaju pogrešnog upisa, ispravka se vrši na način da se pogrešno napisana riječ prekriži tako da ostane čitljiva i u polju rubrike „primjedbe“ („napomene“) ovjerava se potpisom odgovornog lica agencije ili službe zaštite i pečatom uz označavanje datuma ispravljanja, a ispravan upis vrši se u narednoj koloni, odnosno retku.  

(4) Zabranjeno je unaprijed upisivati bilo koji podatak, a svako polje rubrike mora biti popunjeno.

Član 9.

(1) U svakoj knjizi evidencije na vanjskoj strani prve korice mora postojati naljepnica s ispisanim imenom agencije ili pravnog lica koji ima službu zaštite, nazivom evidencije i označenom godinom za koju se knjiga vodi.  

(2) Ako se jedna knjiga evidencije vodi za više kalendarskih godina, na naljepnici će se početkom svake godine dopisati nova tekuća godina.  

(3) U svakoj knjizi na unutrašnjoj strani zadnje korice mora postojati izgled obrasca knjige sa uputama za upisivanje podataka za konkretnu knjigu a koji se nalazi uz obrazac knjige. 
IV- ČUVANJE EVIDNECIJE I DOKUMENTACIJE 

Član 10.

(1) Knjige evidencije iz člana 4. ovog pravilnika  i dokumentacija na  osnovu kojih se vršio upis te knjige čuvaju se do postojanja agencije odnosno službe zaštite , a čuvanje se vrši po propisima o arhivskom poslovanju pravnih lica.

(2) Ukoliko agencije i službe zaštite prestaju sa radom dužne su da nakon okončanog postupka likvidacije, knjige evidencija predaju kantonalnom ministarstvu unutrašnjih poslova koji će isti čuvati još pet godina. 

V- NADZOR NAD PROVOĐENJEM PRAVILNIKA 

Član 11.

Nadzor nad provođenjem ovog pravilnika vrši Federalno ministarstvo unutrašnjih poslova-Federalno ministarstvo unutranjih poslova.

VI- PRIJELAZNE I ZAVRŠNE ODREDBE

Član 12.

Knjige evidencije utvrđene ovim pravilnikom obavezno je ustrojiti u roku od 30 dana od dana stupanja na snagu ovog pravilnika.  
Član 13.

Danom stupanja na snagu ovog Pravilnika prestaje da važi Pravilnik o knjigama evidencija koje vode agencije za zaštitu ljudi i imovine i pravna lica koja imaju vlastitu unutrašnju službu zaštite ("Službene novine Federacije BiH", broj 31/09).   

Član 14.

Ovaj Pravilnik stupa na snagu narednog dana od dana objavljivanja u "Službenim novinama Federacije BiH".  

Broj:___________ /14                                                    M I N I S T A R
_____________2014. godine

          Sarajevo 



   
              Predrag Kurteš
OBRAZAC KNJIGA EVIDENCIJE
(ČLAN 5. PRAVILNIKA)
OBRAZAC BROJ 1  

	Redni broj  
	Prezime 
(ime oca) i ime  
	Adresa prebivališta 
	Broj i datum certifikata/Vrsta certifikata
	Datum početka/

prestanka radnog odnosa
	Datum i broj ugovora o radu
	Broj službene iskaznice
	Primjedbe  

	1  
	2  
	3  
	4  
	5  
	6  
	7  
	8  


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se podaci o ličnom imenu (ime, ime oca, prezime) lica koje je zaposleno na obavljanju fizičke zaštite;  

-    u rubriku broj 3 upisuje se adresa prebivališta lica upisanog u rubriku broj 2; 
-    u rubriku broj 4 upisuje broj i datum certifikata kao i koji certifikat posjeduje lice iz rubrike broj 2 (fizička zaštita/tehnička zaštita/odgovorno lice); 
-    u rubriku broj 5 upisuje se datum zasnivanja, odnosno prestanka radnog odnosa lica iz rubrike broj 2;  

-    u rubriku broj 6 upisuje se broj i datum ugovora o radu lica iz rubrike broj 2;
-    u rubriku broj 7 upisuje se broj službene iskaznice lica iz rubrike broj 2; 
-   u rubriku broj 8 upisuju se podaci koji se ne upisuju u rubriku broj 1 do 7, a važni su za evidenciju(npr. veza sa nekim ranijim upisanim podatkom).  

NAPOMENA: Na kraju svake godine u službenoj zabilješci se, pored ostalog, evidentira ukupan broj aktuelnih certificiranih lica u agenciji ili službi zaštite. 
OBRAZAC BROJ 2  

	Redni broj  
	Vrsta oružja
	Marka/

model oružja 
	Fabrički/

serijski 

broj oružja
	 Odobrenje za nabavku oružja 


	Odobrenje za držanje oružja 


	Količina

municije/ odobrenje
	Primjedbe  

	1  
	2  
	3  
	4  
	5  
	6  
	7  
	8  


UPUTE ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se podaci o vrsti oružja (pištolj ili puška); 

-    u rubriku broj 3 upisuje se marka i model oružja;

-    u rubriku broj 4 upisuju se fabrički/serijski broj oružja;

-    u rubriku broj 5 upisuju se podaci o izdatom rješenju o odobrenju za nabavku oružja iz rubrika 2 do 4;  

-    u rubriku broj 6 upisuju se podaci o izdatom rješenju o odobrenju za držanje oružja iz rubrika 2 do 4;

 -   u rubriku broj 7 upisuju se  podaci o količini municije sa brojem i datumom odobrenja za nabavku te municije; 
-    u rubriku broj 8 upisuju se podaci koji se ne upisuju u rubriku broj 1 do 7, a važni su za evidenciju (npr. veza sa nekim ranijim upisanim podatkom i sl).  
NAPOMENA: Na kraju svake godine u službenoj zabilješci se, pored ostalog, evidentira ukupan broj oružja i municije koje posjeduje agencija ili pravno lice.
OBRAZAC BROJ 3

	Redni broj  
	Naziv pravnog lica kojem objekat ili prostor pripada  
	Naziv i adresa objekta ili prostora koji se štiti  
	Broj i datum ugovora
	Boj i datum posebne saglasnosti
	Način vršenja poslova zaštite 
	Primjedbe  

	1  
	2  
	3  
	4  
	5  
	6
	7 


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuje se naziv pravnog lica kojem objekt ili prostor pripada;  

-    u rubriku broj 3 upisuju se podaci o nazivu objekta ili prostora koji se štiti (poslovnica, skladište, upravna zgrada i sl.) sa adresom;  

-    u rubriku broj 4 upisuje se broj i datum ugovora sa pravnim licem iz rubrike broj 2;  

-    u rubriku broj 5 upisuju se broj i datum posebne saglasnosti na osnovu kojeg se obavljaju poslovi zaštite u pravnom licu iz rubrike broj 2; 

-    u rubriku broj 6 upisuju se podaci o načinu vršenja poslova zaštite (fizička ili tehnička zaštita) na objektu ili prostoru pravnog lica upisanog u rubriku broj 2; ;

-    u rubriku broj 7 upisuju se podaci koji se ne upisuju u rubriku broj 1 do 6, a važni su za evidenciju.  

OBRAZAC BROJ 4  

	Redni broj  
	Prezime (ime oca) i ime  
	Adresa prebivališta
	Dokument o zaduženju 
	Podaci o službenoj uniformi  
	Datum zaduženja službene uniforme  
	Primjedbe  

	1  
	2  
	3  
	4  
	5  
	6  
	7  


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se podaci o ličnom imenu (ime, ime oca, prezime) lica koje je zaduženo za službenu uniformu;  

-    u rubriku broj 3 upisuje se podatak o adresi prebivališta lica upisanog u rubriku broj 2;  

-    u rubriku broj 4 upisuju se podaci dokumentu na osnovu kojeg je izdata službena uniforma (revers, otpremnica i sl.);  

-    u rubriku broj 5 upisuju se podaci o zaduženoj službenoj uniformi (kapa, jakna, hlače, cipele i dr.);  

-    u rubriku broj 6 upisuje se datum kada je lice upisano u rubriku broj 2 zadužilo službenu uniformu;  

-    u rubriku broj 7 upisuju se podaci koji se ne upisuju u rubriku broj 1 do 7, a važni su za evidenciju (npr. veza sa nekim ranijim upisanim podatkom i sl).    

__________________________________________________________________


OBRAZAC BROJ 5  

	Redni broj  
	Naziv pravnog lica kojem objekt ili prostor pripada  
	Naziv objekta ili prostora koji se štiti  
	Mjesto objekta ili prostora koji se štiti  
	Način vršenja tehničke zaštite  
	Primjedbe  

	1  
	2  
	3  
	4  
	5  
	6  


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuje se naziv pravnog lica kojem objekt ili prostor pripada koji se štiti tehničkom zaštitom;  

-    u rubriku broj 3 upisuju se podaci o nazivu objekta ili prostora (poslovnica, skladište, upravna zgrada i sl.) koji se štiti;  

-    u rubriku broj 4 upisuje se adresa objekta ili prostora koji se štiti;  

-    u rubriku broj 5 upisuju se podaci o načinu vršenja tehničke zaštite (alarmni sistemi, uvezanost na dojavni centar, videonadzor i sl.) na objektu ili prostoru pravnog lica upisanog u rubriku broj 2;  

-    u rubriku broj 6 upisuju se podaci koji se ne upisuju u rubriku broj 1 do 7, a važni su za evidenciju (vlastita intervencija ili slično).  

NAPOMENA: Na kraju svake godine u službenoj zabilješci se, pored ostalog, evidentira ukupan broj objekata u kojim na taj dan agencija vrši tehničku zaštitu. Upisati ukupan broj objekata sa kojih su alarmni sistemi uvezani na dojavni centar agencije i ukupan broj ugrađenih videokamera.

OBRAZAC BROJ 6  

	Redni broj  
	Naziv pravnog lica kojem objekt ili prostor pripada  
	Naziv objekta ili prostora koji se štiti  
	Mjesto objekta ili prostora koji se štiti  
	Broj lica koji štite objekat ili prostor  
	Primjedbe  

	1  
	2  
	3  
	4  
	5  
	6  


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuje se naziv pravnog lica kojem objekt ili prostor pripada koji se štiti fizičkom zaštitom;  

-    u rubriku broj 3 upisuju se podaci o nazivu objekta ili prostora (poslovnica, skladište, upravna zgrada i sl.) koji se štiti;  

-    u rubriku broj 4 upisuje se adresa objekta ili prostora koji se štiti;  

-    u rubriku broj 5 upisuju se podaci o broju lica koja štite objekt ili prostor pravnog lica upisanog u rubriku broj 2 (npr.ukupno 4: jedan čuvar tokom 24 h ili u toku radnog vremena i slično;  

-    u rubriku broj 6 upisuju se podaci koji se ne upisuju u rubriku broj 1 do 7, a važni su za evidenciju.  

NAPOMENA: Na kraju svake godine u službenoj zabilješci se, pored ostalog, evidentira ukupan broj objekata u kojim na taj dan agencija vrši fizičku zaštitu.

OBRAZAC BROJ 7

	Redni broj  
	Naziv pravnog lica ili ime i prezimefizičkog lica s kojim je sklopljen ugovor 
	Adresa pravnog ili fizičkog lica s kojim je sklopljen ugovor 
	Broj i datum sklopljenog ugovora 
	Sadržaj 
ugovora
	Datum raskidanja ugovora/

prestanak obavljanja poslova po ugovoru 
	Primjedbe

	1  
	2  
	3  
	4  
	5  
	6  
	7  


UPUTA ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuje se naziv pravnog lica, odnosno ime i prezime fizičkog lica

     s kojim je sklopljen ugovor;

-    u rubriku broj 3 upisuje se adresa pravnog lica, odnosno fizičkog lica

     s kojim je sklopljen ugovor;  

-    u rubriku broj 4 upisuje se broj i datum sklopljenog ugovora;  

-    u rubriku broj 5 upisuje se opis poslova (fizička i/ili tehnička zaštita objekata, bliska zaštita lica i dr.) i rok trajanja ugovora;

-    u rubriku broj 6 upisuje se datum kada je raskinut ugovor, odnosno dan kada je agencija prestala obavljati poslove zaštite po ugovoru iz rubrike broj 3; 

-    u rubriku broj 7 upisuju se podaci koji se ne upisuju u rubriku broj 1 do 6, a važni su za evidenciju (napomena ako je riječ o aneksu ranije zaključenog ugovora, veza sa nekim ranije upisanim podatkom i slično).  

NAPOMENA: Na kraju svake godine u službenoj zabilješci se, pored ostalog, evidentira ukupan broj aktuelnih ugovora. 
OBRAZAC BROJ 8

	Redni broj  
	Ime i prezime uposlenika  
	Datum vršenja provjere rukovanja oružjem  
	Mjesto vršenja provjere
	Ime i prezime instruktora 
	Podaci o oružju kojim je vršena provjera
	Rezultat provjere
	Primjedbe  

	1  
	2  
	3  
	4  
	5  
	6  
	7  
	8  


UPUTE ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se ime (ime oca) i prezime uposlenika koji je obavio provjeru rukovanja vatrenim oružjem;  

-    u rubriku broj 3 upisuje se datum izvršene provjere rukovanja vatrenim oružjem;  

-    u rubriku broj 4 upisuju se mjesto na kojem je izvršena provjera rukovanja vatrenim oružjem;  

-    u rubriku broj 5 upisuje se ime i prezime instruktora koji je vršio stručni nadzor i provjeru lica iz rubrike broj 2;  

-    u rubriku broj 6 upisuju se podaci o oružju sa kojim je izvršena provjera (teoretska provjera i provjera gađanja);  

-    u rubriku broj 7 upisuje se rezultat provjere (da li je lice iz rubrike broj 2 zadovoljilo ili nije zadovoljilo);  

-    u rubriku broj 8 upisuju se podaci koji se ne upisuju u rubriku broj 1 do 7, a važni su za evidenciju.  

OBRAZAC BROJ 9

	Redni broj  
	Ime i prezime čuvara  
	Datum i mjesto izvršene primjene fizičke sile 
	Podaci o licu protiv kojeg je upotrebljena sila
	Datum i mjesto

korištenja vatrenog oružja
	Podaci o licu protiv kojeg je korišteno vatreno oružje
	Izvještaj/radni nalog čuvara
	Primjedbe  

	1  
	2  
	3  
	4  
	5  
	6  
	7  
	8  


UPUTE ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se ime (ime oca) i prezime čuvara-uposlenika koji je podnio izvještaj o primjeni sile ili vatrenog oružja;  

-    u rubriku broj 3 upisuje datum i mjesto izvršene primjene fizičke;  

-    u rubriku broj 4 upisuju se podaci (ime i prezime i dr.) lica protiv kojeg je upotrebljena sila;  

-    u rubriku broj 5 upisuje se datum i mjesto korištenja vatrenog oružja;  

-    u rubriku broj 6 upisuju se podaci (ime i prezime i dr.) lica protiv kojeg je korišteno vatreno oružje;    

-    u rubriku broj 7 upisuje se da li je podnesen izvještaj o primjeni fizičke sile i vatrenog oružja;  

-    u rubriku broj 8 upisuju se podaci koji se ne upisuju u rubriku broj 1 do 7, a važni su za evidenciju (da li je na vrijeme obaviještena policija i odgovorno lice i sl.).  

OBRAZAC BROJ 10

	Redni broj  
	Ime i prezime uposlenika
	Naziv ustanove 
	Datum izvršenog ljekarskog pregleda
	Broj ljekarskog uvjerenja 
	Važnost ljekarskog uvjerenja
	Primjedbe

	1  
	2  
	3  
	4  
	5  
	6  
	7  


UPUTE ZA UPISIVANJE PODATAKA:  

-    u rubriku broj 1 upisuje se redni broj (arapski broj) pod kojim je zaveden predmet;  

-    u rubriku broj 2 upisuju se ime (ime oca) i prezime uposlenika koji je obavio provjeru zdravstvene sposobnosti;  

-    u rubriku broj 3 upisuje se naziv zdravstvene ustanove u kojoj je izvršena provjera zdravstvene sposobnosti;  

-    u rubriku broj 4 upisuje se datum izvršenog ljekarskog pregleda;  

-    u rubriku broj 5 upisuje se broj ljekarskog uvjerenja za uposlenika iz rubrike 2;  

-    u rubriku broj 6 upisuje se datum do kojeg važi ljekarsko uvjerenje (dvije godine);  

-    u rubriku broj 7 upisuju se podaci koji se ne upisuju u rubriku broj 1 do 6, a važni su za evidenciju (npr. veza sa nekim ranijim upisanim podatkom i sl).  

